
Annotatsiya. Ushbu tezisda raqamli iqtisodiyot sharoitida islomiy moliya (foizsiz moliya) mexanizmlarining rivojlanish 
tendensiyalari, O‘zbekiston moliya bozoridagi yangi huquqiy o‘zgarishlar hamda raqamli texnologiyalarning foizsiz 
moliya tizimidagi o‘rni tahlil qilinadi. Shuningdek, sun’iy intellekt, blokcheyn va ochiq banking tizimlarining foizsiz moliya 
muassasalari samaradorligini oshirishdagi istiqbollari yoritib berilgan.

Kalit so‘zlar: islomiy moliya, raqamli iqtisodiyot, foizsiz moliya, ochiq banking (Open Banking), Fintech, sun’iy intellekt, 
murobaha, musharaka, raqamli transformatsiya.
Abstract. This thesis analyzes the development trends of Islamic finance (interest-free finance) mechanisms in the 
context of the digital economy, recent legal changes in the financial market of Uzbekistan, as well as the role of digital 
technologies in the interest-free finance system. Furthermore, the prospects of artificial intelligence, blockchain, and 
open banking systems in improving the efficiency of interest-free financial institutions are highlighted.

Keywords: Islamic finance, digital economy, interest-free finance, open banking (Open Banking), Fintech, artificial 
intelligence, murabaha, musharaka, digital transformation.
Аннотация. В данном тезисе анализируются тенденции развития механизмов исламских финансов 
(беспроцентного финансирования) в условиях цифровой экономики, новые правовые изменения на финансовом 
рынке Узбекистана, а также роль цифровых технологий в системе беспроцентного финансирования. Кроме того, 
освещены перспективы использования искусственного интеллекта, блокчейна и систем открытого банкинга для 
повышения эффективности беспроцентных финансовых институтов.

Ключевые слова: исламские финансы, цифровая экономика, беспроцентное финансирование, открытый банкинг 
(Open Banking), Финтех, искусственный интеллект, мурабаха, мушарака, цифровая трансформация.

K I R I S H
Global moliya tizimida islomiy moliya aktivlari hajmi yiliga 15–25 foiz atrofida o‘sib, bugungi kunda 2,6 

trillion dollardan oshdi [1; 2]. O‘zbekistonda aholining 90 foizdan ortig‘i musulmon ekani hamda diniy e’tiqodlar 
sababli aholining 68 foizi an’anaviy bank xizmatlaridan foydalanishni istamasligi foizsiz moliya mexanizmlariga 
bo‘lgan yuqori talabni ko‘rsatadi [3]. 2026-yil 27-mart kuni O‘zbekiston Prezidenti tomonidan islom bankchiligi 
mexanizmlarini joriy etishni nazarda tutuvchi qonun imzolandi va uning 29-iyundan kuchga kirishi belgilandi [4]. 
Raqamli transformatsiya jarayonlari esa ushbu mexanizmlarni yanada shaffof va samarali tatbiq etish uchun 
yangi imkoniyatlar yaratmoqda [5].

Raqamli iqtisodiyot sharoitida islomiy moliya tizimi nafaqat texnologik yangilanish, balki chuqur tarkibiy 
transformatsiya bosqichiga ham qadam qo‘ymoqda [6; 7]. Ushbu jarayon islom banklari faoliyatining yanada 
shaffof, samarali va keng omma uchun ochiq bo‘lishini ta’minlamoqda.



M U H A N D I S L I K  VA  I Q T I S O D I Y O T

45

2026-yil, mart.

Raqamli operatsion samaradorlik bo‘yicha olib borilgan tadqiqotlar shuni ko‘rsatadiki, islom banklarida 
raqamli transformatsiya jarayonlari operatsion samaradorlikni sezilarli darajada oshiradi [6]. Xususan, so‘nggi 
uch yil ichida raqamli texnologiyalarni joriy etgan islom banklarida xarajatlar koeffitsiyenti (Cost-to-Income Ratio) 
o‘rtacha 12,5 foizga kamaygan [6]. Back-office jarayonlarining avtomatlashtirilishi esa operatsion xarajatlarni 
35 foizgacha qisqartirish imkonini bermoqda [6].

Sun’iy intellekt (AI) va shariat nazorati tizimi moliya muassasalarining islom tamoyillariga muvofiqligini 
tekshirishda tub o‘zgarishlar yasadi. AI texnologiyalarini shariatga muvofiqlikni tekshirish (Sharia Compliance 
Screening) jarayonlarida qo‘llash tranzaksiyalarni qayta ishlash vaqtini 65–80 foizga qisqartirdi [6]. Shu bilan 
birga, murakkab shartnomalar, xususan, musharaka va mudoraba bo‘yicha foydani taqsimlashda aniqlik darajasi 
99,8 foizga yetkazildi. Avtomatlashtirilgan shariat monitoringi tizimlari (ASCMS) barcha raqamli tranzaksiyalarni 
real vaqt rejimida 96,5 foiz aniqlik bilan nazorat qilish va ehtimoliy nomuvofiqliklarni erta aniqlash imkonini 
bermoqda [6].

Ochiq banking (Open Banking) va API tizimlari moliya ekotizimida yangi hamkorlik modelini shakllantirdi. 
API interfeyslari orqali islom banklari va fintex kompaniyalari o‘rtasidagi ma’lumotlar almashinuvi tezkor va 
xavfsiz amalga oshirilmoqda [7]. O‘zbekiston tajribasida “Alokabank” mobil ilovasi orqali mijozlarga murobaha 
yoki ijara shartnomalari asosida qisqa muddatli raqamli moliyalashtirish xizmatlari taqdim etilishi bunga yorqin 
misoldir [8]. Bu jarayonda ma’lumotlarning shaffofligi islomiy moliya tamoyillariga to‘liq mos keladi [8].

Blokcheyn va xavfsizlik masalalari raqamli islomiy moliyaning ishonchliligini ta’minlashda muhim rol 
o‘ynamoqda. Blokcheyn asosidagi ko‘p qatlamli tekshiruv tizimlari shariatga mos raqamli tranzaksiyalar 
xavfsizligini oshirib, noqonuniy amaliyotlar xavfini 92 foizga kamaytirishga yordam berdi [6]. Shuningdek, 
blokcheyn texnologiyasi ma’lumotlar manipulyatsiyasi xavfini 95 foizga qisqartirdi [6]. Kelajakda yanada 
yuqori xavfsizlikni ta’minlash uchun kvant-xavfsiz islomiy kriptografiya (QSIC) ustida ham ilmiy izlanishlar olib 
borilmoqda [6].

O‘zbekistondagi huquqiy o‘zgarishlar ushbu mexanizmlarni amaliyotga tatbiq etish uchun mustahkam 
zamin yaratdi. 2026-yil 27-mart kuni Prezident tomonidan imzolangan qonun islomiy bankchilik tizimiga huquqiy 
asos berdi [9; 10]. Ushbu qonun asosida:

−	 6 ta asosiy operatsiya (mudoraba, musharaka, murobaha, ijara, salam va vakala) qonuniy jihatdan 
mustahkamlandi.

−	 Islom banklariga savdo faoliyati bilan shug‘ullanish hamda ulushli ishtirok etish huquqi berildi.
−	 Markaziy bank huzurida islomiy moliya standartlarini ishlab chiquvchi 5 kishidan iborat Islomiy moliya 

kengashi tashkil etilmoqda [9; 10].
Markaziy bankning strategik prognozlariga ko‘ra, 2030-yilgacha O‘zbekistonda 10 ta islom banki va kamida 

3 ta davlat bankida “islom darchalari” tashkil etiladi [11]. Hozirda 10 dan ortiq tijorat banki ushbu xizmatlarni joriy 
etishga tayyorgarlik ko‘rmoqda. Ushbu islohotlar natijasida O‘zbekiston iqtisodiyotiga qariyb 1 milliard dollar 
miqdorida qo‘shimcha investitsiyalar va omonatlarni jalb etish kutilmoqda [10].

X U L O S A  V A  T A K L I F L A R
Raqamli iqtisodiyot sharoitida foizsiz moliya mexanizmlari nafaqat diniy ehtiyojlarni qondirish, balki iqtisodiy 

barqarorlikni ta’minlashning muhim vositasi hisoblanadi. Texnologik innovatsiyalar, xususan, sun’iy intellekt 
(AI), blokcheyn va ochiq banking (Open Banking) tizimlari islomiy moliya mahsulotlarini ommalashtirishda 
hamda ularning shaffofligini ta’minlashda muhim omil bo‘lib xizmat qilmoqda.

O‘zbekistonda ushbu sohani rivojlantirish uchun “Shariat tartibga solish sandig‘i” (Regulatory Sandbox) 
tizimini tashkil etish, malakali kadrlarni tayyorlash, aholining raqamli moliya savodxonligini oshirish hamda 
zamonaviy raqamli infratuzilmani kengaytirish ustuvor vazifalardan biri bo‘lib qoladi. Shu bilan birga, islomiy 
moliya xizmatlarini joriy etishda xalqaro tajribalarni o‘rganish, milliy qonunchilik bazasini takomillashtirish va 
banklar hamda fintex kompaniyalari o‘rtasidagi hamkorlikni kuchaytirish muhim ahamiyat kasb etadi.

materiallar qaytarilmaydi.

“Muhandislik va iqtisodiyot” jurnali 26.06.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№S–5669245 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №095310.




